
Annotatsiya. Maqolada xlorella suspenziyasini yosh buzoqlar qonining 

morfologik va biokimyoviy ko‘rsatkichlariga ta’siri samarali ekanligi laboratoriya 

tahlillari asosida aniqlangan. 

Aннотация. В статье описывается, что эффективность влияния 

суспензии хлореллы на морфологические и биохимические показатели крови 

молодых телят установлено лабораторными анализами. 

Summary. The article describes that the effectiveness of the effect of 

chlorella suspension on the morphological and biochemical parameters of the 

blood of young calves has been established by laboratory tests. 

Kalit so‘zlar. Xlorella, suspenziya, morfologik, biokimyoviy, Biobase BK 

6190, Mindray BA 88A, millilitr, foiz. 

 

Mavzuning dolzarbligi. Bugungi kunda mamlakatimizda aholi bosh sonini 

o‘sishi natijasida oziq-ovqat mahsulotlariga bo‘lgan ehtiyoj ham shu darajada 

oshib bormoqda. Respublikamiz aholisiga sifatli va ekologik jihatdan toza 

chorvachilik mahsulotlarini еtkazib berish uchun tizimda zamonaviy 

texnologiyalarni ishlab chiqarishga joriy qilish orqali erishish mumkin. Shu 

maqsadda hukumatimiz tomonidan ko‘plab chora-tadbirlar ishlab chiqilmoqda. 

Xususan, O‘zbekiston Respublikasi Prezidentining 2022 yil 22 yanvardagi “2022-

2026 yillarga mo‘ljallangan yangi O‘zbekistonning taraqqiyot strategiyasi 

to‘g‘risida”gi PF-60-son,  2018-yil 16-yanvardagi “Mamlakatning oziq-ovqat 

xavfsizligini yanada ta’minlash chora-tadbirlari to‘g‘risida” gi PF-5303 sonli 

farmonlari shular jumlasidandir. Chorvachilik ishlab chiqarishda yosh hayvonlarni 

o‘sish va rivojlanishini oshirish maqsadida organizmni stimullovchi va to‘yimliligi 

yuqori bo‘lgan tabiiy qo‘shimcha biologik faol moddalardan foydalanish 

samaradorlikka erishishning asosiy omillaridan biri bo‘lib hisoblanadi. Shu 

maqsadda bizlar oddiy xlorella (Chlorella vulgaris) yashil suvo‘tidan tayyorlangan 

suspenziyani yosh buzoqlarning qon ko‘rsatkichlariga ta’sirini o‘rganish 

maqsadida tadqiqot tajribalarini o‘tkazdik.  

Tadqiqotning maqsadi. Xlorella suspenziyasini buzoqlar qonining 

morfologik va biokimyoviy ko‘rsatkichlariga ta’sirini o‘rganish. 

Tadqiqot obyekti va uslublari. Asosiy tajribalarimiz Qashqadaryo viloyati, 

Shaxrisabz tumani “Ko‘hna kesh favvorasi” MChJga qarashli shved zotli 10 bosh 

yangi tug‘ilgan 10 kunlik buzoqlarida olib borildi. Buzoqlar 5 boshdan tajriba va 

nazorat guruhlariga ajratildi. Tajriba guruhidagi buzoqlarga har kuni 500 ml dan 

30 kun mobaynida xlorella suspenziyasi qo‘shimcha ravishda ichirib borildi. 

Nazoratdagi buzoqlar esa shu davr mobaynida sigir suti bilan oziqlantirildi. 

Tajribadagi buzoqlar qoni morfologik ko‘rsatkichlarini Biobase BK 6190 

gemoanalizatorida, biokimyoviy ko‘rsatkichlarini esa Mindray BA 88A 

yarimavtomatlashgan gemoanalizatori yordamida aniqlandi. Tajriba 

boshlanishidan oldin va yakunda buzoqlar umumiy klinik ko‘rsatkichlari ya’ni 

tana harorati, yurak urishi va nafas olish sonlari (1 daqiqada) aniqlandi. 

Olingan natijalar tahlili. Tajriba va nazorat guruhidagi yosh buzoqlarning 

o‘rtacha tana harorati 38,5-38,70 C ni tashkil qilgan bo‘lsa, yurak urishi o‘rtacha 1 

daqiqada 127-129 martani va nafas olish soni esa 36-37 martani tashkil qildi. 

Xlorella suspenziyasini buzoqlarga tajriba davomida to‘liq berib borilgandan 

so‘ng yakunda ulardan qon olinib morfologik va biokimyoviy ko‘rsatkichlari 

aniqlandi.  

Buzoqlar qonining morfologik ko‘rsatkichlari (Х±Sx) n=10 

1– jadval 

Qonning asosiy ko‘rsatkichlari Nazorat Tajrtiba 

Me’yoriy 

ko‘rsatkichlar 

Yakuniy 

ko‘rsatkichlar 

Eritrotsitlar, 1012/l 8,87 ± 0,37 9,99 ± 0,29 

Gemoglobin, g/l 95,8 ± 0,85 97 ± 0,71 

Leykotsitlar,  109/l 10,15 ± 0,19 8,06 ± 0,25 

Neytrofillar, % 2,68 ± 0,10 2,66 ± 0,11 

Limfotsitlar, 109/l 5,99 ± 0,15 5,83 ± 0,17 

 

    1-jadval ma’lumotlari tajribadagi buzoqlardan olingan qonning morfologik 

ko‘rsatkichlari nazoratdagilarga nisbatan leykotsitlarni 20,60 % ga, neytrofillarni 

0,75 % ga va limfotsitlarni 2,68 % ga kamayganligini hamda eritrotsitlarni 12,6 % 

ga, gemoglobin miqdorini esa 1,25 % ga oshganligini ko‘rsatdi. 

Buzoqlar qonining biokimyoviy ko‘rsatkichlari (Х±Sx) n=10 

2 – jadval 

Qonning biokimyoviy 

ko‘rsatkichlari 

Nazorat Tajrtiba 

Me’yoriy 

ko‘rsatkichlar 

Yakuniy 

ko‘rsatkichlar 

Umumiy oqsil, g/l 70,58 ± 0,31 73 ± 0,37 

Glyukoza, mmol/l 1,21 ± 0,17 1,01 ± 0, 09 

Albuminlar, g/% 30,50 ± 0,56 31 ± 0,42 

Globulinlar g/% 40,08 ± 0,33 42 ± 0, 21 

Anorganik fosfor, mmol/l 3,23 ± 0,24 3,74 ± 0, 19 

Umumiy kalsiy, mmol/l 1,61 ± 0,19 1,83 ± 0,13 

 

    2-jadval ma’lumotlari tajribadagi buzoqlar qoni biokimyoviy 

ko‘rsatkichlari, nazoratdagilarga nisbatan umumiy oqsil 3,43 % ga, albuminlar 

miqdorini 1,64 % ga, globulinlar 4,79 % ga, anorganik fosfor 15,79 % ga va 

umumiy kalsiy miqdori 13,66 % ga oshganligini ko‘rsatdi. Qondagi glyukoza 

miqdori esa 16,6 % ga kamaydi. 

Xulosa. Xlorella suspenziyasini yosh o‘sadigan buzoqlarga har kuni 500 ml 

dan 30 kun davomida ozuqa  qo‘shimchasi sifatida berib borish, ular qoni 

morfologik va biokimyoviy ko‘rsatkichlariga samarali ijobiy ta’sirini mavjud 

ekanligini ko‘rsatdi.  

